
Юбилей Сан, сăвăç, юбилей,

Кĕркунне, Çеçпĕлĕм, шăтса тухрăн.

Эс пурри поэзире телей,

Телейне çил-тăвăл витĕр пухрăн.



Юратма тата ĕмĕтленме,

Çирĕппĕн утма пире вĕрентрĕн.

Пуласлăха хыттăн ĕненме,

Сăвă тĕнчине Эсех çĕнетрĕн.



Ĕмрӳ ытла кĕске пулчĕ çав, —

Ахăр самана чунна чăмларĕ.

Усал тĕнче çуратрĕ çăхав,

Чир-чĕрĕ те тĕппипех кăкларĕ.



Эсĕ акнă тĕмĕ вăй илсе

Шăтса тухрĕ нимĕне пăхмасăр.

Сăвă-хайлавра чечекленсе

Ĕмĕр ешерет çеçке тăкмасăр.



Çĕнĕ Кун Ачи пулса паян

Харăссăн, пуç каçăртса утатпăр.

Чан сассийĕ янăрать ян-ян!

Сана çав сасра, поэт, туятпăр.

  